
Útdráttur  
                                   
Í þessari ritgerð er farið yfir uppruna og sögu nærfatnaða kvenna til að skilja hvernig 

undirfötin móta líkama okkar og vaxtarlag. Lífstykki hefur gefið konunni hlutverk í 

aldanna rás með því að styðja við form kvenlíkamans.  

Með tímanum urðu sumar konur meðvitar um slæma stöðu sína í samfélaginu 

víðsvegar um heiminn og efndu til baráttu í leið sinni að frelsi. Þröng undirföt heftuðu 

þær og gátu þær til að mynda ekki farið út á vinnumarkaðinn í þessum fötum. 

Karlmenn eru oft með miklar væntingar til kvenmanna um hvernig 

líkamsbygging þeirra eigi að vera. Þessar miklu væntingar eru til að mynda komnar 

frá kvikmyndum, auglýsingum og klámtímaritum en þar er konan oft á tíðum með 

mikinn farða auk þess sem tækninýjungar breyta vaxtarlagi kvennanna og ýka t.d. 

brjóstin, slétta maga og taka hrukkur.  

Karlkyns fatahönnuðir hafa í langan tíma verið fleiri en kvenmenn í 

tískuheiminum. Það getur gert það að verkum að þeir búi til óeðlilegar fyrirmyndir 

fyrir konur því karlmennirnir hugsa að öllum líkindum meira um karlmannsformin 

heldur en kvenmennirnir.  

  Tilgangur nærfatnaðar er að gefa ákveðnum líkamshluta stuðning. Í 

nútímasamfélagi fara konur að iðka líkamsrækt sem gerir það að verkum að þær þjálfa 

líkamann og móta hann eins og þær vilja. Hlutverk nærfatna í mótun líkamans verður 

því minna.  

Inngangur 

 

Í þessari ritgerð er farið yfir uppruna og sögu nærfatnaða kvenna til að skilja hvernig 

undirfötin móta líkama okkar og vaxtarlag. Lífstykki hefur gefið konunni hlutverk í 

aldanna rás með því að styðja við form kvenlíkamans. Lögunin sem lífstykkið gefur 

kvenlíkamanum er oft kennt við stundaglas. Lífstykkin hafa ekki aðeins verið notuð af 

kvenmönnum heldur hefur karlkynið frá því um miðja 19. öld notað þau einnig. Það 

gera þeir til þess að móta mittið sitt.  

Með tímanum urðu sumar konur meðvitar um slæma stöðu sína í samfélaginu 

víðsvegar um heiminn og efndu til baráttu í leið sinni að frelsi. Samfélagið sem við 

lifum í er með ákveðnar væntingar fyrir konur sem þær oft á tíðum finna sig knúnar til 

að uppfylla. Þetta eru óskrifaðar reglur og með þessu erum við að þjóna ákveðnu 

hlutverki.  

           Karlmenn eru oft með miklar væntingar til kvenmanna um hvernig 

líkamsbygging þeirra eigi að vera. Þessar miklu væntingar eru til að mynda komnar 

frá kvikmyndum, auglýsingum og klámtímaritum en þar er konan oft á tíðum með 

mikinn farða auk þess sem tækninýjungar breyta vaxtarlagi kvennanna og ýka t.d. 

brjóstin, slétta maga og taka hrukkur. Með þessu móti eru flestir karlmenn með 

óraunhæfa mynd af kvenmanni í huganum. Við lögum okkur að tískustraumum sem 

hafa áhrif á okkur. Karlkyns fatahönnuðir hafa í langan tíma verið fleiri en kvenmenn 

í tískuheiminum. Það getur gert það að verkum að þeir búi til óeðlilegar fyrirmyndir 

fyrir konur því karlmennirnir hugsa að öllum líkindum meira um karlmannsformin 

heldur en kvenmennirnir.  

           Sumir velta því ekkert fyrir sér hvernig nærfatnaður lítur út, vilja aðeins að 

hann sé þægilegur, á meðan öðrum finnst að hann þurfi að vera kynæsandi og svo eru 

það þeir sem velja merkjarvöru eða gæðaefni umfram allt. Tilgangur nærfatnaðar er 

að gefa ákveðnum líkamshluta stuðning. Hann er ómissandi hluti í daglegu lífi okkar í 

dag og flestu nútímafólki þætti óþægilegt að hvera aftur til þeirra tíma þegar að slíkur 

fatnaður var ekki við höndina.            

Í nútímasamfélagi fara konur að iðka líkamsrækt sem gerir það að verkum að 

þær þjálfa líkamann og móta hann eins og þær vilja. Hlutverk nærfatna í mótun 

líkamans verður því minna. Þetta var ekki nóg fyrir margar konur heldur fara sumar 

þeirra einnig í lýtaaðgerðir til að móta líkamann enn frekar. Með þessu móti er 

nærfatnaður hættur að móta kvenlíkamann heldur gerir konan það sjálf. Hér verður 

saga þessa ómissandi hluta í lífi hvers og eins rakin. 

Hlutverk 
 

Í samfélaginu sem við lifum í eru ákveðnar kröfur gerðar til karla og kvenna. Hér áður 

fyrr voru flestir karlmenn á vinnumarkaði og flestar konur sáu um heimilið og uppeldi 

fjölskyldunar. Ákveðin föt voru sérstaklega hönnuð fyrir karlmenn og önnur fyrir 

konur. Bilið hefur minnkað í nútímasamfélagi og skilin eru ekki eins skýr og áður. 

Karlmenn og konur eru á vinnumarkaði, í mörgum tilvikum sjá báðir aðilar um 

uppeldi fjölskyldunnar og sumir karlmenn klæðast kjólum á meðan margar stúlkur 

ganga í buxum. Þetta gerir það að verkum að margar konur missa kvenleika sinn og 

verða með strákalegra útlit. 

Um 1950 tíðkaðist að eiginmenn gæfu eiginkonum sínum raftæki við öll 

tilefni. Þetta er lýsandi dæmi um hvernig heimavinnandi húsmóður var tákn fyrir 

eiginmann sinn og speglaði ríkidæmið hans. Einnig áttu konurnar að ala börnin vel 

upp og vera fyrirmynd húbóndans síns og kurteisar með góða framkomu ,,en þar voru 

einnig gerðar kröfur um að kona væri greind og stolt þjóðar sinnar.”1 Konur klæddu 

sig á ákveðinn hátt eftir því hvaða stétt þær tilheyrðu.  

 Á þessum tíma mátti sjá hvítan nærfatnað vandlega hengdan upp á snúru og 

konur gerðu í því að hafa þvottinn sinn sem hvítastan til votts um þeirra hreinleika. 

Samfélagið gerði kröfur um hreinlæti og þær þurftu að skipta um nærfatnað á hverjum 

degi. Nærfatnaður hylur viðkvæm svæði sem eru fljót að vera óhrein og þess vegna er 

þrifnaður þar sérstaklega mikilvægur. 

Þegar kemur að nærfatnaði hefur hann það hlutverk að forma líkamann á 

ákveðinn hátt og gefa honum stuðning. Sumum konum finnst mikilvægt að vera í 

djörfum nærfatnaði til þess að auka sjálfstraust þeirra og jafnvel eru nokkrar sem vilja 

velja flottan nærfatnað fyrir ástarlot. ,,Eggjunargildið er þó ótvírætt því að konan fær 

þarna óheft að tjá kynþokka sinn eins og hún upplifir hann og það er hugarþel hennar 

sjálfrar sem ræður úrslitum.”2 

Karlmenn eru oft á þessum nótunum þegar kemur að nærfatnaði, þeir vilja að 

hann sé kynæsandi, með alskonar götum í, efnislítinn og að kvenmennirnir séu 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
1.Ásdís Jóelsdóttir, Tíska aldanna, Fatnaður og Textíll,byggingar,húsgögn og myndlis, Mál og 
menning, Reykjavík, 2005,bls 194 
2	  Eyvör Ástmann, Gildin nærklæðanna,Salka, Reykjavík, 2003, bls 60.	  



	   7	  

ákveðin kyntákn fyrir þá. Svo virðist sem að konan eigi að vera óaðfinnanleg og að 

kynþokki hennar sé einskonar tákn fyrir lúxuslífi þeirra og glæsileika.  

Þegar kemur að klæðnaði um 1950 fannst sumum konum sem þær væru ekki 

frjálsar. Þeim fannst þær þurfa að vera tignalegar til fara og klæðast mismunandi 

fatnaði eftir því hvort þær voru heima hjá sér eða fóru út. Fatnaðurinn var aðsniðinn 

og þær þurftu að vera með mjótt mitti til að bera hann glæsilega. Nærföt höfðu minna 

vægi á þessum tíma fyrir formbyggingu kvenlíkamans. Brjóstahaldarinn aftur á móti 

gaf brjóstunum oddhvasst form og aðhaldsbuxur hjálpuðu konunum að bera aðsniðnu 

fötin enn betur en ella.3 

Í kringum 1950 fara konur að hugsa meira um hreinlætið og fara í auknum 

mæli á snyrtistofur og láta fjarlægja hár af fótleggjum og andliti. Konur gerðu allt til 

þess að þóknast húsbonda sínum og hún var formuð í ákveðið hlutverk sem hún fékk 

engu um ráðið. Hún átti að vera fullkomna konan með hið fullkomna líkamsform. 

Samfélagið einfaldlega krafðist þess af henni og fatnaðurinn var aðsniðinn sem sýndi 

alla formbyggingu konunnar. 

 

Saga 

Fornleifafræðingar fundu seint á 19. öld hallir frá Egyptum og 

Mesópótamíumönnum.4 Þeir komust að því að fornminjarnar voru frá frá 2000 f.Kr. 

Í þessum fornleifagreftri fundust fyrstu ummerki um lífstykki kvenna. ,,Konurnar 

klæddust útsniðnum og skósíðum pilsum sem voru litskrúðug, mynstruð, brydduð eða 

sett saman úr mörgum efnislögum. Við pilsið var borið lífstykki eða breitt belti sem 

var reimað þétt að undir brjóstunum.”5 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
3 Jim Heimann,	  50s	  Fashion,	  Vintage	  fashion	  and	  beauty	  ans,	  Taschen	  GmbH,	  Köln	  2007.	  
  
4 Ásdís Jóelsdóttir, Tíska aldanna, 2005 
5	  Ásdís Jóelsdóttir, Tíska aldanna, 2005:20	  

     Mynd 1. Lifstykki úr járni frá 16.öld 

       

       Einnig hafa fundist lífstykki frá 12.öldinni sem voru gerð úr málmi.6 ,,Þau urðu 

þó ekki sjálfsagður hluti af klæðnaði kvenna fyrr en á endurreisnarskeiðinu en 

uppruni þeirra er rakinn til stálbrynjanna sem voru herklæði karlanna.”7 Stálbrynjan 

hans Hinriks VIII sem var uppi á 16. öld var í laginu sem lífstykki.( Mynd.1.)  

Líkamslögun kvenna fer að þróast  á miðri 17. öld í það að mitti fer að 

þrengjast æ meira og brjóstin verða sýnilegri, þeim er þrýst upp og síðan eru mjaðmir 

stækkaðar á ýmsan hátt. Auk þess var margskonar efni til að styrkja lífstykkin, 

spangir úr hvalbeini eða tré, fílabeini og járnpinnum. Efni sem var síðar mikið notað 

var geitaskinn. Hér kemur lýsing að lífstykki sem notaðist við járnpinna til að styrkja 

það: ,,Einnig var stífri brjósthlíf úr fínum brókuðum efnum - jafnvel með járnplötu 

stungið inn undir framanvert lífstykkið þannig að brjóstin lyftust upp og urðu nú vel 

sýnileg.”8  

Á 18. öld í Rókókó var mikið um að lífstykkin voru íburðarmikil og voru hluti 

af yfigripsmiklum kjólum þess tíma. Konurnar voru í raun gangandi listaverk.  

Lögun á lífstykkjunum var oddalaga. Þetta gerði það að verkum að sumum 

konum fannst þær ekki vera frjálsar og gerðu allt til þess að þóknast húsbónda sínum 

með því að vera vel til fara. Fatnaður þeirra endurspeglaði hvaða stétt þær tilheyrðu 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
6	  Ásdís Jóelsdóttir, Tíska aldanna, 2005	  
7 Ásdís Jóelsdóttir, Tíska aldanna ,2005:120-121 
8 Ásdís Jóelsdóttir, Tíska aldanna,Fatnaður og textíll, byggingar, húsgögn og myndlist, Mál og 
menning, Reykjavík, 2005. 
    Bls.90.	  

og lífstykkin voru tákn virðingar og sýndu fram á kvenleika. Því þrengra sem mittið 

var, því meiri kvenleika sýndu konurnar. Sá galli var þó á gjöf Njarðar að konurnar 

voru farnar að þrengja mittið það mikið að það hafði áhrif á blóðflæðið og leið oft yfir 

þær. 

Karlmenn notuðu járnbrynjur í hernaði en hafa ekki notað lífstykki í sama 

tilgangi og konurnar. Hinsvegar kom það á daginn um miðja 19. öld að karlmenn 

klæddust lífstykkjum til þess að forma mittin sín. Þetta hefur haldist að litlu leyti fram 

á okkar dag og hafa karlkynsleikarar, samkynhneigðir og hermenn til að mynda notað 

lífsstykki í gegnum árin.  

  

      
Mynd 2.                                                  Mynd 3. 

        Þrátt fyrir aðild karlmannanna í þessari væðingu kom það á daginn að konur 

notuðu þennan fatnað ívið meira en karlpeningurinn. Karllíkaminn er frekar beinn í 

mótun á meðan kvenlíkaminn er með sívalar línur og býður upp á miklu meiri 

möguleika í hönnun, sérstaklega hvað varðar jafnvægi líkamans. Það hefur gert það 

að verkum að brjóst, mitti og mjaðmir kvenna hafa þurft að aðlaga sig að tískunni sem 

hefur mótað vaxtarlag kvenlíkamans í líkingu við stundarglas eða peru.(Mynd.3.) Það 

form þótti afar kynþokkafullt á sínum tíma.9 Á 18. öld gengu sumar konur svo langt í 

mittistískunni að þær létu fjarlægja neðstu rifbeinin sín til að mjókka mittið enn frekar 

og segir sagan að minnsta mittið var 33 cm að ummáli.10 ( Mynd.2.) 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
9  Gertrud Lehnert, Tíska, Sögulegt Ágrip, Háskólaútgáfan, 2000. 
10 Ásdís Jóelsdóttir, Tíska aldanna, 2005 

 Á árinu 1890 verða miklar breytingar á lífstykkinu sem fær á sig annað form. 

Sniðið fer niður fyrir mjaðmir og gerir það að verkum að maginn fer meira inn og í 

staðinn fyrir stundarglasaímyndina er komið svokallað ,,S” form á líkamann.  

Í lok 19. Aldar bentu læknar á skaðsemi þessara lífstykkja og sögðu að með 

því að þrengja mittið eins mikið og þær gerðu í raun gæti skaðað heilsuna. Þröngu 

lífstykkin höfðu m.a. áhrif á móðurlífið og blóðrásina. Auk læknanna komu fram 

hópar sem vildu taka öll lífstykki, í þessu þrönga formi, úr umferð.   

,,Ameila Bloomer barðist ákaft fyrir frelsi kvenna og var hávær rödd í þessari 

baráttu gegn lífstykkjum.”11 Konur hættu í auknum mæli að nota skaðleg lífstykki 

vegna þeirrar neikvæðu umfjöllunar sem lífstykkin fengu og fóru að nota frjálslegri 

nærfatnað. 

Upp úr 1940 fékk kvenmanslíkaminn loksins frelsi til að vera hann sjálfur eins 

og hann var skapaður til að vera.12 Flestar konur hættu að vera eins mótaðar og stífar. 

Í staðinn fengu þær að vera frjálsar, gátu iðkað íþróttir og ferðast. Jafnframt opnuðust 

möguleikar fyrir konur á vinnumarkaði og þeim bauðst ýmis vinna, m.a. við þjónustu- 

og skrifstofustörf. Allar þessar breytingar urðu til þess að margar konur urðu sífellt 

sjálfstæðari og þær fóru að afla sér tekna sem gerði það að verkum að þær voru ekki 

eins háðar karlmönnum og áður.  

Margar konur nýttu sér þetta aukna frelsi og stofnuðu hin ýmsu félög. Þær 

þráðu að mennta sig og sjá heiminn, urðu meðvitaðir um launakjör sín og börðust 

fyrir hærri launum og jafnrétti kynjanna. Það ber ekki að undra að flestar konur voru 

fegnar því að vera lausar undan lífstykkjunum. Lífstykkin sem undirstrikuðu 

kynþokkann voru algjörlega úr sögunni og nýja þróunin á nærfatnaði var formlaus og 

sýndi engar kvenlegar línur. Undirfatalínan var algjörlega óheft sem gerði konurnar 

frjálsar á sinn hátt.  

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
11  Gertrud Lehnert, Tíska ,2000:107 
12  Gertrud Lehnert, Tíska, 2000	  

Mynd 4.                                                                     Mynd 5. 

              

             Kvennabaráttan byrjaði víðsvegar um heiminn en hér skal stiklað á stóru um 

baráttuna í Atlantic City sem hófst árið 1968.13 Margar af konunum þar létu ekki kúga 

sig lengur í samfélaginu og hópur þeirra mótmælti slæmri þróun kvenna á 

vinnumarkaði.( Mynd.5.) .Svo fór að þær stofnuðu hóp í baráttu sinni fyrir rétti 

sínum. Þar mótmæltu konur því m.a. að þeim leið sem annarsflokks borgara. Þær 

vildu að kona og maður sem innu sambærileg störf fengju sömu laun. Á þessum tíma 

var staða allflestra kvenna á heimilinu og ef þeim datt í hug að fara á vinnumarkaðinn 

var aðstaðan þar til háborinnar skammar.  

Til að fanga athygli fólksins beruðu konurnar brjóstin sín. ( Mynd.4).Þær 

ákváðu að gera bálköst sem einungis brjóstarhaldarar voru brenndir til stuðnings í 

baráttu sinni. Konurnar vildu að samfélagið í heild sinni opnaði augun sín fyrir því 

hvernig farið var með þær og þeirra líkama. Þær beruðu ekki einungis brjóstin sín í 

baráttugöngum heldur einni uppi á ræðustólum. Barátta þeirra var fólgin í auknum 

mannréttindum þeirra þar sem bæði kynin fæðast inn í þennan heim og ættu því að 

hafa sömu réttindi að þeirra mati.  

 

 

 

 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
13	  Stephanie Pedersen, Bra ,A Thousand Years of Style,Support And Seduction,David &Charles, UK, 
2004.  

                                               Mynd 6. 

      

            Árið 1970 þegar hipparnir vildu m.a. meira frelsi, hneyksla eldra fólkið og 

vera algjör andstæða við það sem áður tíðkaðist þróaðist undirfatnaður sem var 

kynþokkafyllri en áður hafði sést. Á þessum tíma varð undirfatnaður virkilega djarfur 

og þjónaði ekki lengur þeim hefbundna tilgangi að hlýja kvenlíkamanum og styðja á 

viðkvæmum stöðum heldur var tilgangurinn að hanna afar kynþokkafull undirföt fyrir 

kynlíf notandans. Hipparnir notuðu kræf undirföt fyrir forleik í kynlífi og 

markaðsdeildir undirfatafyrirtækjanna fylgdust vel með þessum nýja straumi og fóru 

að birta ögrandi auglýsingar af undirfötunum.( Mynd.6). Fljótlega einskorðuðust 

auglýsingarnar ekki aðeins við djörf undirföt heldur voru ,,hjálpartæki kynlífsins líka 

höfð með í auglýsingunum til að undirstrika samnefnara kynlífs og undirfata 1970.”14 

Í kjölfarið á þessari þróun voru sérstakar kynlífsbúðir opnar. 

Samfara þessari klámfengnu þróun verða til, bleikar og bláar klámmyndir og 

er þessi klámstarfsemi öll enn til staðar í dag. Tekur hún breytingum eftir tíðaranda 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
14  Jim Heiman,	  70s	  Fashion,	  Vintage	  fashion	  and	  beauty	  ans,	  Taschen	  GmbH,	  Köln	  2006.	  

hverju sinni. Þessi svokallaða klámkynslóð felldi ákveðna múra í hönnun 

undirfatnaðar. 

Til að varpa frekari ljósi á sögu nærfatnaðar verður hér  á eftir sagt stuttlega 

frá þróun brjóstahaldaranna og nærbuxnanna í sitthvoru lagi.  

Þann 3. nóvember árið 1914 kom Mary Phels Jacob með nýjan og 

betrumbættan brjóstahaldara. Hennar brjóstahaldari var miklu þægilegri en hafði áður 

þekkst.  

 
                                                    Mynd 7. 

        Brjóstahaldarinn hefur tekið ýmsum breytingum í áranna rás. Til að mynda árið 

1937 voru brjóstin gerð oddlaga með hvössum hornum á brjóstahaldaranum.15 Árið 

1958 fengu konur í fyrsta sinn fyllingar í brjóstahaldarana sína.( Mynd.7.) .Fyllingin 

virkjaðist þegar þær blésu í rör sem var tengt við brjóstahaldarann. 

Í kjölfar baráttu kvenna fyrir bættum lífskjörum árið 1968 leit þægilegri stefna 

dagsins ljós,16 brjóstarhaldari sem verið hafði í þróun frá því um miðja 19. öld var 

loksins orðinn þægilegur og það er ekki að undra að margar konur kollféllu fyrir 

þessum brjóstahaldara og svo er enn í dag um allan heim.  

Það komst aftur í tísku að vera grannur. Mikill efnisskortur gerði það að 

verkum að fötin fóru að styttast og fætur fóru að sjást í auknum mæli, mikið var um 

þröngan undirfatnað og kjólar hlýralausir. Kjólar voru hannaðir með innbyggðu 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
15 Stephania Pedersen, Bra ,2004	  
16	  Stephania Pedersen , Bra, 2004	  

lífstykki svo konur þurftu ekki að vera í brjóstarhöldurum því ekki þótti fallegt að 

sýna hlýranna á brjóstahöldurunum.  

Hönnun brjóstahaldaranna hefur sveiflast með hinum ýmsu tískustraumum, 

vírar komu til sögunnar og skálarnar hafa breytt um lögun. Notagildið hefur breyst og 

kynþokki virðist ráða að mestu í allri hönnun. Hollywoodstjörnur hafa haft áhrif á 

kynþokka undirfatanna og með stjörnunum kom sprengja sem hafði mikil áhrif á 

konur. Sumar þeirra litu upp til fræga fólksins og tileinkuðu sér útlit þeirra.  

 
                               Mynd 8.                                         Mynd 9 

      

            Fyrstu nærbuxurnar sem heimildir eru til fyrir kvenmenn komu fram árið 

1820.17 Karlmenn notuðu nærbuxur miklu fyrr en það kom til vegna þess að þeir voru 

í aðsniðnum buxum og þurftu að hylja kynfæri sín á meðan að konur voru í víðum 

pilsum og því ekki eins brýnt fyrir þær að klæðast slíkum fatnaði. Fyrstu nærbuxur 

kvenna voru síðbuxur með gati í klofinu. Það var gert til þess að þægilegt yrði fyrir 

konurnar að pissa og athafna sig.(Mynd.8.). Um 1880 urðu nærbuxur kvenna heilar. 

 

 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
17	  Jan, Loverin. 2002. Sótt af vefnum 28. desember 2012. Vefslóð: 

http://www.youtube.com/watch?v=avtIpIOSZC8 

Árið 1960 komu aðhaldsnærbuxurnar fyrst til sögunnar.18 Þrátt fyrir að konur vildu 

ekki lengur stór og mikil lífstykki vildu þær samt sem áður halda að vissu leyti í 

þennan stuðning. Fyrstu aðhaldsnærbuxurnar náðu ýmist upp að brjósti eða mitti til að 

halda maganum þéttum og sýna sem fæstar fellingar.( Mynd .9.) 

1970 vildu ungu stelpurnar ekki vera í aðhaldsnærfatnaði sem var stífur og 

óþægilegur heldur vildu þær frekar þægilegri undirfatnað úr mýkri efnum. Þá kom til 

sögunnar ömmubuxurnar sem náðu  upp fyrir nafla. Þessar nærbuxur eru almennt 

notaðar í dag og þá sérstaklega hjá fólki sem stundar íþróttir og eldra fólki . Hönnunin 

er oft að breytast og lögun buxnanna breytist eftir tískustraumnum. Í nútímasamfélagi 

er hægt að fá aðhaldsnærbuxur með gati í klofinu en fyrstu nærbuxur kvenna voru 

einmitt þannig gerðar. Þetta er sönnun þess að hringrás hönnunnar er stöðug og ekkert 

nýtt er að finna undir sólinni. 

Undirfatnaður er hættur að byggja upp líkamann eins og hann gerði áður fyrr. 

Nútímakonan hefur tekið málin í sínar hendur og formað líkamann á eigin spýtur.	  

	  
 
Staða konunnar  
 

Konan sem var upp á níunda áratugnum er með aðra stefnu í lífinu heldur en konurnar 

sem voru uppi á undan henni. Það kemur m.a. til vegna breyttrar samfélagsaðstæðna. 

Hún vill slá í gegn, skoða heiminn, ná líkamlega góðum árangri, eignast völd og 

virðingu.  

 Með tilkomu líkamsræktarinnar fór líkaminn að breytast í tískufyrirbrigði, 

konan var ekki undanskilin í þessari þróun og tók þátt í ræktinni. Til að byrja með var 

ræktin aðeins fyrir efnaðar konur. Þær vildu ekki lengur vera máttlitlar og grannar 

heldur vildu þær verða kraftmeiri og eignast þannig heilbrigðara líf. ,,Þá var líkaminn 

í tísku, vel þjálfaður, stæltur og klæddur í stretch og lycra. Breiðar axlir, grannt mitti, 

formaðar mjaðmir og mjóir, langir leggir voru í tísku.”19  

 Konur klæddu sig upp og fóru í sínu fínasta pússi í ræktina. Þær vildu forma 

líkamann sinn, að vera með fallega líkamsbyggingu hélst í hendur við góðan árangur í 

til að mynda skóla eða vinnu.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
18  Jim Heimann,	  60s	  Fasion,	  Vintage	  fashion	  and	  beauty	  ans,	  Taschen	  GmbH,	  Köln	  2007.	  
	  
	  
19	  Ásdís Jóelsdóttir, Tíska aldanna ,2004:222 

 Tískuheimurinn býr til kvenlíkama sem er með enginn kvenleg líkamsform. 

Hann er ekkert að hugsa um að fyrirsæturnar séu með kvenleg form heldur eiga þær 

að vera grannar, með langa leggi, lítinn rass og flatbrjósta.  

Vegna þessara fyrirmynda sem konur horfa til verða sumar þeirra óánægðar 

með sig. Þær fá brotna sjálfsmynd og nýta sér jafnvel fagaðila til að ,,betrumbæta” 

sig. Núna fara þær í líkamsrækt til þess að þröngva líkamanum í ákveðið form og í 

staðinn fyrir að láta fyllingu í brjóstahaldarann fara konur í brjóstastækkun, í staðinn 

fyrir aðhaldsnærbuxur fara konur í megrun, fitusog eða ,,detox”.20 Konur leita í 

auknum mæli í líkamsrækt eða lýtaaðgerðir til þess að ná því líkamsformi sem þær 

vilja. Núna gerir undirfatnaðurinn það ekki lengur heldur undirstrikar hann flott form 

líkamans sem eru þegar til staðar. 

 Með þessari þróun aukast kröfurnar á kvenlíkamann og konur fara að horfa 

meira til Hollywood stjarnanna og tískufyrirsætanna sem verða fyrirmyndir þeirra. 

Madonna er ein af þeim frægu fyrirmyndum sem mótaði algjörlega nýja stefnu  

margra kvenna árið 1990 og verður þeirra kyntákn. Hún þjálfaði stíft til að móta 

líkamann eins og hún vildi hafa hann og ,,með vel þjálfuðum kynæsandi hreyfingum 

sýndi hún fram á með megrun og líkamsrækt væri hægt að móta líkamann að vild.”21 Í 

hennar huga var ekki einungis nærfatnaður sem skapaði form líkamans heldur hún 

sjálf með líkamsrækt og réttu matarræði. Hún klæddi sig í níðþröng föt til þess að 

sýna, að hennar mati, hvað kvenleiki væri. 

Madonna hafði mikil áhrif á tískuna með því að forma líkamann sinn eins 

mikið og hún gerði. Hún klæddist lífstykkjum sem formuðu brjóstin í oddhvasst form. 

Gaultier hannaði fyrir hana djarft og ögrandi lífstykki sem var úr gúmmí, lakki og 

leðri. Hann hristi upp í siðferði fagurfræðinnar með því að nota slíka samsetningu 

efna en þessi efni eru að mestu leyti kennd við kynlífsiðnaðinn.  

 Þegar Madonna var sem frægust voru lífstykki í tísku en í þægilegri útgáfu 

samt sem áður. Lífstykki voru ekki lengur að forma líkamann heldur var það konan 

sem þurfti að forma hann til þess að líta vel út í lífstykkinu.	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
20 Óttar Guðmundsson,	  .Líkamsímyndi,.Flögð	  og	  fjögur	  skinn,	  Íslenska	  menningarsamsteypa	  ,bls	  76-‐
77,1998,	  Ritstjórn	  Úlfhildur	  Dagsdsóttir,	  Hannes	  Sigurðsson,	  Guðni	  Elísson,	  Dagný	  Kristjánsdóttir,	  
Geir	  og	  Eiríkur	  Guðmundsson.	  
 
	  
21	  Ásdís Jóelsdóttir, Tíska aldanna ,2005:224	  

Í dag velja konur einfaldari línur sem eru í auknum mæli þægilegri, fallegri og 

hjálpa líkamanum að vera eggjandi. Þær velja sér efni sem anda vel og styðja vel við 

líkamann, brjóstahaldari sem gefur brjóstunum oddlaga form er ekki í daglegri notkun 

hjá flestum konum í dag. Hinsvegar, í sérstökum tilfellum, klæðast sumar konur 

slíkum brjóstahalda eða jafnvel ögrandi undirfatnaði úr latex eða leðri. Slíkur fatnaður 

er oftast notaður með kynlíf í huga. 

En hverjir eru á bakvið hönnunina? Við skulum líta á nokkra hönnuði nánar. 

 

 

Fatahönnuðir 

 

Fyrir stríð voru fleiri konur hönnuðir en eftir stríð snerist dæmið við og karlar voru 

orðnir ríkjandi í þessum geira. Þeirra stefna var að forma konur nákvæmlega eins og 

þeir voru búnir að ímynda sér hana. Þeim fannst sem þær voru búnar að glata öllum 

kvenleika sínum. Glæsileikinn, kynþokkinn, virðing og stoltið var horfið. Christian 

Dior (1905-1957) 22 var fyrstur til að vekja upp þennan kvenleika sem var búinn að 

vera í dvala í smá tíma. 

Hans hugsun var að gefa konunni kvenleikann á ný og sótti hann innblástur úr 

fortíðinni um kvenfatnað og tók allt þar sem honum fannst gefa konunni form.23 

Christian Dior kom með nýja strauma í undirfatnaði þann 12. febrúar 1947 með 

tískulínunni sinni New Look.24 Sagan á bakvið línuna er sú að í seinni 

heimsstyrjöldinni lokaði fjöldinn allur af tískuhúsum sem réði ekki við þungan róður 

vegna ástandsins. Mikið af karlmönnum fórust í stríðinu en þeir höfðu verið 

aðaluppistaða atvinnulífsins fyrir stríð. Konur urðu að taka að sér karlmannshlutverk 

og tóku jafnvel upp siði þeirra í fatavali. Þetta gerði það að verkum að útlit kvenna 

varð sífellt strákalegra.  

Þegar karlmennirnir komu heim úr stríðinu til eiginkvenna sinna fóru þær aftur 

inn á heimilið og þeir sáu um að afla heimilinu tekna. Sumar konur voru sáttar við 

þessar breytingar og fögnuðu því að vera komnar með kvenleika sinn aftur en aðrar 

streittust á móti og vildu halda áfram í það sem þær höfðu. Þær konur sem höfðu ekki 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
22	  Gertud Lehnert, Tíska ,2000	  
23 Sótt af vefnum 1. desember 2012. Vefslóð:  
    http://designmuseum.org/design/christian-dior	  
24	  Farid Chenoune,	  Hidden	  Underneath,	  A	  history	  of	  Lingerie,	  Assouline	  Publishing	  ,New	  York	  2005.	  

lengur eiginmenn eða voru einstæðar þurftu hinsvegar að halda áfram á 

vinnumarkaðinum. Það ríktu fordómar í samfélaginu gagnvart þeim konum sem voru 

útivinnandi. 

Dior lét konur í ákveðið hlutverk með hönnun sinni, hann ólst upp við það að 

konur væru heimavinnandi og miklar kröfur voru gerðar til þeirra útlitslega. Það lítur 

út fyrir að kyntákn skiptir konum miklu máli og það skipti Dior höfuðmáli í sköpun 

sinni að gera föt fyrir hina fullkomnu konu sem væri algjörlega gallalaus.	  
Það sem hélt konum gangandi var þrá um betra líf og þegar stríðinu lauk fóru 

öll tískuhúsin að hópa sig saman og úr varð tískusýning þar sem m.a. hinn eini sanni 

Christian Dior sýndi sína fyrstu línu, New Look.  

Línan fangaði strax athyglina hjá mörgum konum og kom aftur með þann 

fínleika sem hafði glatast á stríðsárunum. Christian Dior færði aftur skraut og glans 

sem horfið var og nýtt líf myndaðist aftur í tískuhúsunum 25, sér í lagi vegna áhrifa 

hans.  

Fötin endurspegluðu þrá hjá sumum konum til að hefja nýtt líf og með glamúr gátu 

þær gleymt þessum hræðilega tíma stríðsins. Að auki vildu konurnar geta látið eftir 

sig persónulega hluti eins og þær gerðu fyrir stríð, vildu hætta að vinna erfiðisvinnu 

og snúa sér aftur að kvenlegri vinnu. Þetta var draumur þeirra eftir stríð og Christian 

Dior var með þessa hugsun þegar hann hannaði New Look línuna. Hann sýndi í þeirri 

línu nýja strauma sem þessar konur vildu hafa og þess vegna sló í gegn nýja fatalínan 

hans, hann gaf þeim einfaldlega nýja von. 

Í hönnunarferli sínu hannar hann ný form sem að hans mati gáfu konum 

kvenleika sinn að nýju. Honum fannst kvenlíkaminn ekki vera með þau form sem 

hann vildi að hann væri með og taldi hann að konur þurftu lífstykki og púða til þess 

að geta formað það sem hann var búinn að hanna. Þegar hann hannaði fatalínur sínar 

lagði hann mikið upp úr því að gera vel og allt átti að vera fullkomið á öllum stöðum, 

hönnunin átti að vera í stíl og bera merki um eina heild.  

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
25 Gertrud Lehnert, Tíska, 2000	  



	   19	  

 
                                                Myndir 11. 

 

       Helstu einkenni þessarar fyrstu fatalínu hans er að hann leggur áherslu á mittið 

sem gerir formið á línunni eins og stundarglas. Það er greinilegt á þessu að hann sótti 

hugmyndir sínar í lífstykkið. Hann vildi hafa fyllta brjóstahaldara með axlahlífum og 

hvössum púðum sem undirstrikuðu hina svokölluðu X línu. Út frá því hefst innblástur 

af fatnaði og formin hans koma mikið frá lífstykkjum og brjóstahöldurum.( Mynd. 

11.) .Formin að fatalínum hans voru oftast nýþröng eða léku laust um líkamann. Þau 

form sem einkenna hönnun hans voru A og I löguð form sem voru þannig að mittið 

var minna sýnilegra en ella 26. Honum fannst að konur þurftu að vera með fallegt mitti 

svo að þær gátu fengið kvenlegu formin sín aftur.  

Christian Dior kom aftur með lífstykki í tísku. Hans lífstykki voru þannig gerð 

að konur gátu nú andað eðlilega og hreyft sig á óheft í þeim. Undirfötin hans voru úr 

þunnum efnum og stífaði hann þau með þunnum spöngum. Hann hannaði fylltan 

oddlaga brjóstahaldara sem formaði brjóstin útstæð. Að auki gerði hann aðhaldsstykki 

sem byrjaði fyrir ofan nafla og niður á læri. Ekki voru allar konur hrifnar af þessu 

uppátæki hans að koma með lífstykkin aftur. Vegna þessara ásakana hannaði hann 

lífstykki þar sem efri hlutinn var fylltur oddlaga brjóstahaldari og neðri hlutinn var 

stykki sem náði niður á læri. Engar fellingar sáust og með þessu móti var hann að 

forma konur aftur eins og stundarglas en það form fannst honum vera kyntákn 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
26	  Stephanie	  Pedersen	  , Bra ,2004	  

konunnar. Með þessu formi fannst flestum konum þær endurheimta kvenleika sinn. 

Christian Dior notaði gamla tækni í efnin sín en þróaði þau á annan hátt. T.d. í 

staðinn fyrir að nota pilsgrind sem heldur pilsunum út notaðist hann við stíf efni til að 

gefa pilsinu sama form. Hann er ekki sá eini sem hefur notað gamla tísku fyrir 

innblástur í hönnun sinni og sækja í fortíðina. Ennþá í dag eru ungir hönnuðir að 

skapa sér innplástur út frá hans hönnun.  

Christian Dior var fatahönnuður sem hélt í hefðir og var vel virtur sem slíkur. 

Yngri fatahönnuður, Vivienne Westwood að nafni, fór allt aðrar leiðir og braut allar 

hefðir hvað varðar fatahönnun.  

Sláandi nærfatnaður þróast frá hönnuðinum Vivienne Westwood (1941-) árið 

1974. 27 Hún er kölluð drottning enskrar tísku og móðir pönksins. Hún var með fyrstu 

pönkurunum sem hafði mikil áhrif á tískuna var alltaf í djörfum fatnaði sem unga 

fólkið geðjaðist að en eldra fólkið hneykslaðist mikið af. Þeim þótti þetta sóðaleg 

þróun. 

Það sem einkenndi pönkið voru rifnir stuttermabolir með áletrunum sem vöktu 

hörð viðbrögð almennings. Svart leður komst í tísku og gallabuxur sem voru allar í 

götum, öryggisnælur voru mikið notaðar í fatnað og jafnvel í andlit. Litadýrð 

einkenndi þetta tímabil og hanakambar litu dagsins ljós. Þessi tíska var á götunni og 

engum hefði dottið til hugar að hönnuðir myndu taka upp þessa tísku og gera að hana 

að söluvöru en það er einmitt sem Vivienne gerði.  

Í fyrstu var hún aðeins að hanna fyrir sjálfa sig úr gömlum fötum vegna þess 

að hún hafði ekki mikið á milli handanna. Árið 1965 kynntist hún Malclm Mclaren og  

var hann þá umboðsmaður hljómsveitarinnar The Sex Pistols.28 Sú hljómsveit var 

fræg í Englandi og Vivienne Westwood byrjaði að hanna föt fyrir hljólmsveitina. Eftir 

að hljómsveitin hélt tónleika í Bandaríkjunum varð hún fræg á einni nóttu og út frá 

því fór Vivienne Westwood að afla sér vinsældar víðs vegar um heiminn.  

Eftir það fara hjólin að snúast hjá henni í sköpunarkrafti sem hafði ekki gerst 

áður. Í hönnun sinni verður hún pólitísk, hún spannar listræna sögu sem gaf henni 

ákveðið flæði í allri sinni sköpun.  

,,Árið 1974 opnaði hún búð sem bar nafnið Sex. En nafnið tók hún frá 

hljómsveitinni The Sex Pistols. Hún og maður hennar ráku saman búðina og seldu 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
27	  Gertdud Lehnert, Tíska, 2000	  
28 Sótt af vefnum 15. desember 2012. Vefslóð:  
http://www.viviennewestwood.co.uk/w/the-story/kings-road 

þau undirfatnað sem ekki hafði sést í undirfatabúðum áður sem hálf sjokkeraði 

fjöldann.”29 Fötin voru djörf, kynþokkafull og algjörlega ný í hönnun. Það gefur að 

skilja að búðin sem parið rak saman var kynlífsbúð líka.  

 
                Mynd 12. 

          

          Vivienne var fyrst til að gefa brjóstahaldaranum nýtt hlutverk þegar hún lét 

brjóstahaldarann utan yfir flíkina sjálfa. Þess fyrir utan hannaði hún brjóstahaldara 

sem voru afar efnislitlir og með götum þar sem geirvörturnar voru. Hún hannaði 

nærbuxur sem voru m.a. úr latexefni með gati að framan og aftan og úr örþunnu 

gegnsæju efni. (Mynd.12.) 

Hún vildi umbreyta tískuheiminum, koma með nýjar áherslur og opna fyrir 

ákveðna hluti sem fólk vildi halda út af fyrir sig. Sumar konur voru opnar fyrir 

þessum nýjungum en alls ekki allar. 

 Vivienne fannst konur vera allt of hefðbundnar og lokaðar fyrir nýjungum. 

Með hönnun sinni reyndi hún meðvitað að koma þeim út úr þessum klassískum 

hefðum og inn á nýjar brautir. Vivienne var stolt af líkamanum sínum og vildi hanna 

undirfatalínu sem gerði konur kynþokkafullar, ögrandi, djarfar, grófar og kvenlegar.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
29Wilcox Claire, Vivienne Westwood, V&A Publications, London, 2005, bls 13 

Hún blandaði ólíkum efnum á allan mögulega máta og var frumkvöðull síns 

tíma. Vivienne og Malclm eignuðust saman son sem heitir Joseph. Í dag er hún ásamt 

syni sínum að hanna fatalínu.  

 

Mynd 13. 

         

         Það sem einkennir hönnun hennar m.a. er ójafnað form á fatnaðinum, dökkir 

litir og silkiprent með stafaletri. Innblástur sinn sækir hún í sögu kvenfatnaðar og hjá 

Barokk og Rókókó. Þess fyrir utan veita lífstykki, mjaðmapúðar og rasspúðar henni 

innblástur. Hún gerir sín eigin form á fatnaðinum og í staðinn fyrir rassapúðana 

formar hún efnið sem myndar einskonar lögun rassapúðans.( Mynd .13.).Með því 

vekur hún til lífs ,,krínolín” en styttir þau talsvert og gerir að sínu eigin.30 Vivienne 

tengir saman ,,krínolín” á sérstakan hátt við lífstykki. Þetta gerir það að verkum að 

lífstykkið er ekki lengur undirfatnaður heldur orðinn hluti af fatnaðinum í heild sinni. 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
30	  Gertrud Lehnert, Tíska ,2000	  

             Árið 1981 fór hún síðan að hanna föt sem einkenndust af rifnum og götóttum 

fötum. Mikil áhersla var lögð á silkiprentun og voru hneykslanlegar áletranir 

stimplaðar á fötin. Þrátt fyrir að flíkurnar hennar voru grófar lagði hún mikinn metnað 

í að hafa fráganginn til fyrirmyndar og smám saman kemur hún með nýja vídd í 

fatnaðinn. Hún fer t.d. að setja perlukanta eða eðalsteina í stað öryggisnælna. Hún 

vinnur efnin sín úr gömlum flíkum, býr til efni úr þeim á nýjan hátt og kemur oftast 

að óvörum á hneykslandi en jafnframt stórkostlega listrænan hátt. 

Sonur Vivienne og Malclm tekur móðir sína til fyrirmyndar hvað varðar 

hönnun og árið 2004 opnaði hann ásamt eiginkonu sinni búð í London sem seldi lúxus 

nærfatnað. Þessi undirfatnaður var hannaður til að gera konur kynþokkafullar.31 

Joseph og eiginkona hans hanna ekki eins ögrandi undirfatnað og Vivienne. Hönnun 

þeirra er djörf á fallegan og rómantískan hátt, hún er eggjandi og merkið Agent 

Provocateur er lúxusmerki. 

 
Niðurlag 
 
Kröfur til kvenna hafa markast af samfélaginu sem þær lifa og hrærast í hverju sinni. 

Hér áður fyrr þurftu konur vera hin fullkomna húsmóðir og eiginkona. Karlmenn 

vildu hafa þær snyrtilegar og vel til hafðar. Tískan þá formaði líkama þeirra mjög 

mikið. Sumir kvennmenn börðust fyrir auknum réttindum sínum í fatavali þegar það 

kom m.a. í ljós að undirfatnaðurinn hafði áhrif á heilsu þeirra. Þær voru heftar í 

þessum miklu klæðum og gátu m.a. ekki farið út á vinnumarkaðinn vegna þessa. 

 Í dag eru miklar samfélagslegar breytingar og eru skilin á milli karla og 

kvenna ekki eins skýr og áður. Konur sækja meira í vinnumarkaðinn og til eru dæmi 

þess að maðurinn er heima að sjá um heimilið á meðan eiginkona hans er útivinnandi. 

Nútímakonan hefur val um klæðaval sitt, hvort hún vilji vera í þröngum 

aðhaldsbuxum eða ekki.  

Margir fatahönnuðir höfðu áhrif á það hvernig konur litu á sig og má þar m.a. 

nefna Christian Dior og Viveinne Westwood. Þeir höfðu þó gjörólík áhrif því 

Christian hélt í hefðina á meðan Viveinne brýtur allar hefðir í undirfatnaði. 

 Þegar litið er á söguna um undirfatnað kvenna sést að karlmenn hafa reynt að 

þvinga kvenlíkamann í ákveðið form. Sumir þeirra litu svo á að undirfatnaður átti að 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
31	  Sótt af vefnum 20. desember 2012. Vefslóð:  
http://www.lingerie-direct.co.uk/articles/History_of_Agent_Provocateur.html	  

svala þeirra kynþorsta og þyrfti að vera kynþokkafullur. Vaxtarlag kvenna hefur til að 

mynda mótað sig eftir stundarglasi, S formi, formleysu, djarfleika og líkamsdýrkun. 

 Í dag er fjölbreytileikinn alsráðandi. Boðið er til að mynda upp á persónulega 

þjónustu og konur fá nærföt sem hentar þeirra vaxtarlagi. Þar að auki getur 

nútímakonan ráðið því hvernig hún vill móta líkamann sinn, vill hún nota lífstykki 

eða styðjast við sportnærfatnað eða sætta sig við hvernig líkaminn sinn er? Hún getur 

jafnvel verslað á veraldarvefnum ef henni líkar ekki úrvalið í sinni heimaborg. 

 Tískan fer stöðugt í hringi, við erum alltaf að sækjast í fortíðina, og leitast við 

að aðlaga eldri tísku að nútímanum. Fyrstu nærbuxurnar voru með gati í klofinu 

vegna þess að konur voru í íburðarmiklum fatnaði og í dag er hægt að kaupa 

aðhaldsnærbuxur með gati í klofinu. Tískan leitar stöðugt til fortíðar. 

 Útlitið í hönnun nærfatnaðar er því bjart og ég hlakka til að sjá hvað framtíðin 

ber í skauti sér. Allar dyr virðast vera opnar og svo virðist sem engin takmörk eru sett 

fyrir fatahönnuði í dag. 

